
A placa debera ser cuberta de tal forma que sexan ben
lexibles e indelebles os datos consignados nela e que non
poidan ser alterados.

Todo o establecido nesta epigrafe o é sen prexuizo da
validez das placas instaladas por instaladores ou talleres
doutros paises, de conformidade coas directivas 92/6/
CEE, do Consello, do 10 de febreiro de 1992, e 92/24/CEE,
do Consello, do 31 de marzo de 1992, e as suias modifica-
cions.

6. Precintaxe.

Seran obxecto de precintaxe os seguintes puntos:

a) O conector da unidade de control, agas cando
sexa esencial para que circule o vehiculo.

b) A conexidon do dispositivo de limitacion de veloci-
dade ao tacografo ou toma de sinal.

c) O sistema articulado do mando da bomba, se pro-
cede.

d) Todas as unions eléctricas e conectores.

e) A placa de montaxe, se procede.

Os precintos poderan ser de calquera material plas-
tico, capsulas plasticas en cabezas de parafusos ou lacre.

Todos os precintos, agas os de lacre en articulaciéns
mecanicas, seran marcados mediante unhas tenaces
especiais con, polo menos, a parte yyzzz do contrasinal da
entidade ou do taller, segundo se define no numero 3
deste anexo.

O establecido neste punto éo sen prexuizo da validez
de precintos instalados por instaladores ou talleres
doutros paises, de conformidade coas directivas 92/6/CEE
do Consello, do 10 de febreiro de 1992, e 92/24/CEE, do
Consello, do 31 de marzo de 1992, e as stas modifica-
cions.

7. Normas técnicas xerais de instalacion e compro-
baciéon do funcionamento.

1. Antes de iniciar a instalacion ou comprobacion do
funcionamento do dispositivo de limitacién de velocidade
nun vehiculo, cuxo sinal de velocidade proceda do tacéo-
grafo, debera verificarse:

a) Que a placa de instalacion do tacégrafo ten unha
data gravada anterior en menos de dous anos con res-
pecto a data actual.

b) A integridade dos precintos do tacografo e da sua
instalacion.

c) Que o perimetro efectivo dos pneumaticos «I»
non supere en mais do dous por cento o valor gravado na
placa de instalacion do tacografo.

d) Que a constante do tacdgrafo «k» non difire en
mais ou en menos do dous por cento do valor gravado na
placa de instalacion do tacografo.

No caso de que algun dos extremos anteriores non
fose correcto, o instalador do dispositivo non seguira
adiante coa instalaciéon, ata que sexa corrixido por un
taller autorizado para a revision periodica do tacégrafo
que incorpora o vehiculo.

2. O control de instalacion e funcionamento do dis-
positivo de limitacion de velocidade realizarase utilizando
instrumentos e aparellos apropiados que aseguren que o
dispositivo opera correctamente e que actua a velocidade
que se fixou.

3. En todo caso, deberan seguirse as instrucions ou
recomendacions que sexan aplicables e que, de ser o
caso, establezan os fabricantes tanto de vehiculos coma
de dispositivos.

XEFATURA DO ESTADO

REAL DECRETO LEI 14/2005, do 2 de decembro,
polo que se adoptan medidas urxentes para
reparar os danos causados pola tormenta tropi-
cal Delta no arquipélago canario os dias 28 e 29
de novembro. («kBOE» 291, do 6-12-2005.)

20055

Durante os dias 28 e 29 de novembro sucedéronse no
arquipélago canario unha serie de fenédmenos meteorolo-
xicos adversos, entre os que merece destacarse especial-
mente a presenza, a causa da denominada tormenta tro-
pical «Delta», de ventos furacanados e temporais marinos
que deixaron sentir os seus efectos sobre as illas, produ-
cindo importantes danos en costas, portos, aeroportos,
infraestruturas viarias, sector agricola e subministracién
eléctrica e telefénica, asi como en diversos bens de titula-
ridade publica e privada.

A magnitude dos feitos e as sUas consecuencias obri-
gan, desde o principio constitucional de unidade e solida-
riedade, reconecido no artigo 2 da Constitucion espanola,
e por aplicacion dos de equidade e igualdade de trato en
relaciéon con situacions precedentes, & actuacién dos
poderes publicos e & adopcion, para as illas afectadas,
dun conxunto de medidas paliativas e reparadoras con-
cordantes coas adoptadas en momentos anteriores ante
ocasions semellantes, co obxecto de favorecer o restable-
cemento dos servizos e infraestruturas danadas e a volta
a normalidade das zonas sinistradas polos temporais.

O obxectivo, por tanto, desta norma é aprobar un
catalogo de medidas que afectan varios departamentos
ministeriais e abarcan aspectos moi diferentes, pois men-
tres que unhas se dirixen a diminuir as cargas tributarias,
outras, como a concesion de créditos privilexiados, inten-
tan paliar o impacto nas empresas, explotacions agrarias
e particulares afectados.

Entre as axudas que se van adoptar estan as relativas
a reparacion de danos sufridos nas infraestruturas do
arquipélago, especialmente sensible polo seu afasta-
mento e fragmentacidn territorial e a siia dependencia de
determinados medios de transporte aéreo e maritimo,
que fan necesaria a adopcién non s6 de medidas propor-
cionadas no cuantitativo senén tamén no cualitativo, arbi-
trando medios eficaces e de resposta inmediata as nece-
sidades e expectativas xeradas nos cidadans, empresas e
institucions canarias pola situacién creada.

Por outra parte, as perdas de producion ocasionadas
polos fortes ventos, as chuvias, temporais e outros fené-
menos naturais directamente relacionados coa climato-
loxia adversa, nos cultivos e territorios afectados, confi-
guran, pola magnitude dos danos ocasionados, unha
situaciéon equiparable & de desastre natural, nos termos
establecidos polas directrices comunitarias sobre axudas
estatais ao sector agrario.

Na sua virtude, en uso da autorizacion contida no
artigo 86 da Constitucién espanola, por proposta dos
ministros do Interior, de Economia e Facenda, de Fomento,
de Traballo e Asuntos Sociais, de Industria, Turismo e
Comercio, de Agricultura, Pesca e Alimentacion, da Presi-
dencia, de Administracions Publicas, de Medio Ambiente
e de Vivenda, logo de deliberacion do Consello de Minis-
tros na sua reunion do dia 2 de decembro de 2005,

DISPONO:
Artigo 1. Ambito de aplicacion.

1. As medidas establecidas neste real decreto lei
aplicaranse a reparacion dos danos causados polos ven-
tos, chuvias, temporais e outros fenomenos naturais rela-
cionados co paso da tormenta tropical Delta pola Comuni-

dade Auténoma de Canarias durante os dias 28 e 29 de
novembro de 2005.

Os termos municipais e nucleos de poboacion afecta-
dos aos que concretamente lles sexan de aplicacién as
medidas aludidas determinaranse por orde do ministro
do Interior.

2. Para os efectos das ditas actuaciéns reparadoras,
entenderanse tamén incluidos aqueloutros termos muni-
cipais ou nucleos de poboacion en que, para a correcta
execucién das obras necesarias, sexan imprescindibles as
actuaciéns dos departamentos ministeriais competentes.

Artigo 2. Danos en infraestruturas municipais e rede
viaria dos cabidos.

Aos proxectos que executen as entidades locais nos
termos municipais ou nucleos de poboacion aos cales se
fai referencia no artigo anterior, relativos as obras de
reparacion ou restitucion de infraestruturas, equipamen-
tos ou instalacions e servizos recollidos no artigo 26.1.d)
da Lei 7/1985, do 2 de abril, reguladora das bases de
réxime local, e & rede viaria dos cabidos, aplicaraselles o
tramite de urxencia, podendo concederlles o Estado unha
subvencién de ata o 50 por 100 do seu custo.

Artigo 3. Danos nas demais infraestruturas publicas.

1. Facultanse os titulares dos departamentos minis-
teriais competentes por razon da materia para declarar
zona de actuacion especial as areas afectadas, con
obxecto de que os ditos departamentos, os seus organis-
mos auténomos e entidades publicas dependentes destes
poidan levar a cabo as restauracions que procedan.

2. Para os efectos indicados, declaranse de emerxencia
as obras que van executar tales departamentos para reparar
os danos causados en infraestruturas de titularidade estatal
comprendidas no seu &mbito de competencias.

Artigo 4. Indemnizacion de danos en producions agra-
rias.

Seran obxecto de indemnizacién os danos causados
nas explotacions agricolas e gandeiras que, tendo pélizas
en vigor amparadas polo Plan de seguros agrarios combi-
nados para o ano 2005, sufrisen perdas por danos nas
suas producions non cubertas polas linas de seguros
agrarios combinados.

Non obstante, para o caso de produciéns que nas datas
do sinistro non iniciasen o periodo de contratacion do seguro
correspondente, tamén poderan percibir as anteriores
indemnizaciéns, sempre e cando se contratase o seguro
correspondente as ditas produciéns no exercicio anterior.

Tamén se podera percibir indemnizacion polos danos
causados en produciéns non incluidas no vixente plan
anual de seguros, excepto que as producions afectadas
estivesen garantidas por un seguro non incluido no sis-
tema de seguros agrarios combinados.

As ditas indemnizaciéns iran destinadas aos titulares
daquelas explotacions que, estando situadas no dmbito
sinalado no artigo 1, sufrisen perdas superiores ao 20 por
100 da producién, consonte os criterios establecidos pola
Union Europea a este respecto.

Poderan ser obxecto de indemnizaciéns nas condi-
cions establecidas neste artigo os danos producidos en
explotacions apicolas.

Artigo 5. Beneficios fiscais.

1. Concédese a exencién das cotas do imposto sobre
bens inmobles correspondentes ao exercicio de 2005 que
afecten vivendas, establecementos industriais e mercan-
tis, explotacidéns agrarias, locais de traballo e similares,

situados nos municipios e nucleos de poboacion que
determine a orde ministerial que se vai ditar en desenvol-
vemento do artigo 1, danados como consecuencia directa
dos fendomenos meteoroldxicos referidos cando se acre-
dite que tanto as persoas como os bens neles situados
tivesen que ser realoxados total ou parcialmente noutras
vivendas ou locais diferentes ata a reparacion dos danos
sufridos ou os estragos en colleitas, gandos ou bens, que
constituan sinistros non cubertos por ningunha féormula
de aseguramento publico ou privado.

2. Concédeselles unha reducién no imposto sobre acti-
vidades econémicas correspondente ao exercicio de 2005
as industrias, establecementos mercantis e profesionais
cuxos locais de negocios ou bens afectados a esa actividade
fosen danados como consecuencia directa dos temporais
mencionados, sempre que se acredite que tivesen que ser
obxecto de realoxamento ou se producisen danos que obri-
guen ao peche da actividade. A indicada reducién sera pro-
porcional ao tempo transcorrido desde o dia en que se pro-
ducise o cesamento da actividade ata o reinicio desta en
condiciéns de normalidade, xa sexa nos mesmos locais ou
noutros habilitados para o efecto, sen prexuizo de conside-
rar que, cando a gravidade dos danos producidos dea orixe
a iso, o suposto de cesamento no exercicio desta, tera efec-
tos desde o dia 31 de decembro de 2004.

3. As exencidns e reduciéns de cotas nos tributos
sinalados nos puntos anteriores comprenderan tamén a
das recargas legalmente autorizadas sobre estes.

4. Os contribuintes que, tendo dereito aos beneficios
establecidos nos puntos anteriores, satisfixesen os reci-
bos correspondentes ao dito exercicio fiscal, poderan
pedir a devolucion das cantidades ingresadas.

5. A tramitacion das baixas de vehiculos, bugues ou
embarcacions solicitadas como consecuencia dos danos
producidos e a expedicion de duplicados de permisos de
circulacion ou de conducion, certificados técnicos ou titu-
los habilitantes destruidos ou extraviados pola dita causa
non devengaran as taxas correspondentes aos respecti-
vos servizos da Xefatura Central de Trafico, e a Direccion
Xeral da Marina Mercante.

6. Adiminucién de ingresos en tributos locais que os
anteriores puntos deste artigo produzan nos concellos e
cabidos insulares serd compensada con cargo aos orza-
mentos xerais do Estado, de conformidade co establecido
no artigo 9 do texto refundido da Lei reguladora de facen-
das locais, aprobado polo Real decreto lexislativo 2/2004,
do 5 de marzo.

Artigo 6. Reducions fiscais especiais para as actividades
agrarias.

Para as explotacidns e actividades agrarias, realizadas
nas zonas que determine a orde que se vai ditar en desen-
volvemento do artigo 1 deste real decreto lei, e conforme
as previsiéns contidas no punto 4.1 do artigo 35 do Regu-
lamento do imposto sobre a renda das persoas fisicas,
aprobado polo Real decreto 1775/2004, do 30 de xullo, o
Ministerio de Economia e Facenda, & vista do informe do
Ministerio de Agricultura, Pesca e Alimentacion, podera
autorizar, con caracter excepcional, a reducion dos indi-
ces de rendemento neto aos cales se refire a Orde EHA/
3902/2004, do 29 de novembro, que desenvolve para o
ano 2005 o método de estimacion obxectiva do imposto
sobre a renda das persoas fisicas e o réxime especial sim-
plificado do imposto sobre o valor engadido.

Artigo 7. Medidas laborais e de Seguridade Social.

1. Os expedientes de regulacion de emprego que
tenan a sua causa nos danos producidos polos ventos,
chuvias, temporais e outros fendmenos naturais relacio-
nados co paso da tormenta tropical Delta, aos cales se fai

mencion no artigo 1, teran a consideracion de provenien-
tes dunha situacion de forza maior, coas consecuencias
que derivan dos artigos 47 e 51 do texto refundido da Lei
do estatuto dos traballadores, aprobado polo Real decreto
lexislativo 1/1995, do 23 de marzo. A Tesouraria Xeral da
Seguridade Social podera exonerar o empresario do
aboamento das cotas & Seguridade Social no primeiro
suposto mentres dure o periodo de suspensién, mantén-
dose a condicion do dito periodo como efectivamente
cotizado polo traballador. Nos casos en que se produza
extincion do contrato, as indemnizacions dos traballado-
res correrdn a cargo do Fondo de Garantia Salarial, cos
limites legais establecidos.

Nos expedientes en que se resolva favorablemente a
suspension de contratos ou a reducion temporal da xor-
nada de traballo, con base en circunstancias excepcionais,
a autoridade laboral podera autorizar que o tempo en que
se perciban as prestacions por desemprego, reguladas no
titulo Il do texto refundido da Lei xeral da seguridade
social, aprobado por Real decreto lexislativo 1/1994, do 20
de xuno, que traian a sla causa inmediata nos ventos, chu-
vias, temporais e outros fendomenos naturais relacionados
coa citada climatoloxia adversa, non se compute para os
efectos de consumir os periodos maximos de percepcion
establecidos. Igualmente, podera autorizar que perciban
prestacions por desemprego aqueles traballadores inclui-
dos nos ditos expedientes que carezan dos periodos de
cotizacidon necesarios para ter dereito a estas.

2. As empresas e os traballadores por conta propia
incluidos en calquera réxime da Seguridade Social pode-
ran solicitar e obter, logo de xustificacion dos danos sufri-
dos, unha moratoria dun ano sen xuro no pagamento das
cotizacions a Seguridade Social, incluidas xornadas reais,
correspondente aos meses de outubro a decembro de
2005, excepto no caso dos traballadores do réxime especial
de autdbnomos que corresponderia aos meses de novembro
de 2005 a xaneiro de 2006.

3. As empresas encadradas nos sistemas especiais
do platano e do tomate fresco do réxime xeral, asi como
os titulares de explotacidns agrarias inscritos no réxime
especial agrario da Seguridade Social como traballadores
por conta propia ou no réxime de traballadores auténo-
mos na actividade de Agricultura, Gandaria, Caza e Silvi-
cultura na Comunidade Auténoma de Canarias, asi como
as cooperativas agrarias poderan solicitar e obter unha
bonificacion do 50% no pagamento das cotizacions a
Seguridade Social por continxencias comuns correspon-
dentes aos meses de outubro, novembro e decembro de
2005, excepto para os traballadores de réxime especial de
autonomos que corresponderia aos meses de novembro
de 2005 a xaneiro de 2006, con dereito & devolucion das
cotas bonificadas xa ingresadas. No caso das empresas a
bonificacién afectard a achega empresarial.

Estas bonificacions irdan a cargo do orzamento do Ser-
vizo Publico de Emprego Estatal.

4. Os cotizantes & Seguridade Social que tehan
dereito aos beneficios establecidos nos puntos anteriores
e satisfixesen as cotas correspondentes as exencions, a
moratoria ou as bonificacions de que se trate poderan
pedir a devolucién das cantidades ingresadas, incluidas,
se é o0 caso, as recargas e custas correspondentes. Se o
que tivese dereito a devolucién fose debedor a Seguri-
dade Social por cotas correspondentes a outros periodos,
o crédito pola devolucion sera aplicado ao pagamento de
débedas pendentes coa Seguridade Social na forma que
legalmente proceda.

Artigo 8. Réxime de contratacion.
1. Para os efectos previdos no artigo 72 do texto

refundido da Lei de contratos das administracions publi-
cas, aprobado por Real decreto lexislativo 2/2000, do 16

de xuno, terdn a consideracion de obras, servizos, adqui-
sicions ou subministracions de emerxencia os de repara-
cidon ou mantemento do servizo de infraestruturas e equi-
pamentos, asi como as obras de reposicion de bens
prexudicados pola catastrofe, calquera que sexa a sua
contia.

2. Para eses mesmos efectos, incluense, en todo
caso, entre as infraestruturas, as portuarias, as aeropor-
tuarias, as agrarias de uso comun, estradas, costas, o
dominio publico maritimo-terrestre e calquera outro ben
de titularidade estatal que resultase afectado polos tem-
porais de chuvia e vento.

3. Declarase urxente a ocupacion dos bens afecta-
dos polas expropiacions derivadas da realizacién das
obras a que se refire este artigo, para os efectos estableci-
dos no artigo 52 da Lei de expropiacion forzosa, do 16 de
decembro de 1954.

4. Na tramitacion dos expedientes de contratacion
non incluidos no artigo 129.2 do texto refundido da Lei de
contratos das administracions publicas, dispensarase do
requisito previo de disponibilidade dos terreos, sen
prexuizo de que a sua ocupacién efectiva deba ir prece-
dida da formalizacion da acta de ocupacion.

Artigo 9. Axudas de emerxencia.

As axudas de emerxencia e de caracter inmediato
para paliar os danos causados polo temporal aludido
regularanse polo disposto no Real decreto 307/2005, do
18 de marzo, polo cal se regulan as subvenciéns en aten-
cion a determinadas necesidades derivadas de situacions
de emerxencia ou de natureza catastréfica. Para estes
efectos o prazo para a presentacién de solicitudes das
axudas empezara a contar a partir do dia seguinte ao da
publicacién deste real decreto lei no Boletin Oficial del
Estado.

Artigo 10. Danos en vivendas.

1. Para paliar os danos producidos nas vivendas que
tenan a condiciéon de residencia habitual e permanente e
que fosen causados polas catastrofes a que se refire este
real decreto lei, o Ministerio de Vivenda concedera axu-
das para alugamento, reparacion, rehabilitacion e recons-
trucion de vivendas.

2. As axudas concederanse nos termos e condicidéns
que se establezan regulamentariamente e executaranse
conforme os convenios de colaboracién recollidos no
artigo 13 deste real decreto lei.

3. Facultase o titular do Ministerio de Vivenda para
propor o pagamento das axudas a que se refire este artigo
na parte que financie a Administracion xeral do Estado,
con cargo ao crédito que para estes efectos se habilite, co
caracter de incorporable, nos orzamentos do dito departa-
mento.

Artigo 11.  Linas preferenciais de crédito.

Instriese o Instituto de Crédito Oficial, na sua condi-
cién de Axencia Financeira do Estado, para instrumentar
unha lina de préstamos de mediacion, para o que solicitara
a colaboracion das entidades de crédito con implantacion
na Comunidade Autonoma de Canarias, subscribindo con
estas os oportunos convenios de colaboracién.

O importe de global da lina de préstamos determina-
rase nas disposicions que se diten en desenvolvemento
deste real decreto lei, unha vez completada a avaliacion
dos danos. A Delegacién do Goberno en Canarias e o
Consorcio de Compensacion de Seguros remitiranlle ao
Instituto de Crédito Oficial relacion das empresas, fisicas
ou xuridicas, potencialmente beneficiarias desta lina de

préstamos, con expresion da sua identificacion e do
importe maximo de danos avaliados.

A lina de préstamos terd como finalidade financiar a
reparacion ou reposicion de instalaciéns industriais e mer-
cantis, vehiculos comerciais, explotacions agrarias e gan-
deiras, buques e embarcacions, asi como os locais de traba-
llo de profesionais que se visen danados como consecuencia
dos fendmenos atmosféricos mencionados, e materializa-
rase en operacions de préstamo concedidas polas ditas
entidades financeiras, cuxas caracteristicas seran:

a) Importe maximo: o do dano avaliado pola Delega-
cion de Goberno na Comunidade Autonoma de Canarias
ou, se é o caso, polo Consorcio de Compensaciéon de
Seguros, descontado, se é o caso, o importe do crédito
que un mesmo solicitante puidese subscribir con cargo a
outras linas de préstamos preferenciais que puidese esta-
blecer a Comunidade Auténoma de Canarias.

b) Prazo: cinco anos, incluido un de carencia, se é o
caso.

c) Xuro: o tipo de cesion dos fondos do ICO &s enti-
dades de crédito sera do 1,50 por 100 TAE, e a marxe
maxima de intermediacion para as ditas entidades de cré-
dito do 0,50 por 100, de forma que o tipo final maximo
para o prestameiro sera do 2,00 por 100 TAE.

d) Tramitacion: as solicitudes seran presentadas na enti-
dade financeira mediadora, quen decidira sobre a concesion
do préstamo, sendo ao seu cargo o risco da operacion.

e) Vixencia da lina: facultase o titular do Ministerio
de Economia e Facenda para establecer a data limite para
a concesion de operacions e disposicion de fondos.

A instrumentacion da lina de préstamos a que se
refire este artigo sera levada a cabo polo ICO no exercicio
das funcions a que se refire a disposicion adicional
sexta.Dous.2, letra A, do Real decreto lei 12/1995, do 28 de
decembro, de medidas urxentes en materia orzamentaria,
tributaria e financeira, e, na sua virtude, o quebranto que
para o ICO supona o diferencial entre o custo de mercado
da obtencidn dos recursos e o tipo de cesidn as entidades
de crédito mediadoras, antes citado, do 1,50 por 100 TAE,
sera cuberto con cargo aos orzamentos xerais do Estado.

Artigo 12. Cooperacion coas administracions locais.

Facultase o titular do Ministerio de Administracions
Publicas para propor o pagamento das subvenciéns a que
se refire o artigo 2, con cargo ao crédito que para estes
efectos se habilite, co caracter de incorporable, nos orza-
mentos do dito departamento.

O importe maximo do dito crédito sera establecido
nas disposicions de aplicacion e desenvolvemento deste
real decreto lei, tan axina como se coneza a valoracion
dos danos.

De igual modo, facultase o titular do Ministerio de
Administraciéns Publicas para establecer o procede-
mento para a concesion das mencionadas subvencions,
asi como o seu seguimento e control, no marco da coope-
raciéon economica do Estado aos investimentos das enti-
dades locais.

Artigo 13. Convenio con outras administracions publicas.

A Administracion xeral do Estado podera celebrar co
Goberno da Comunidade Auténoma de Canarias, cos
cabidos insulares e coas corporaciéns locais afectadas as
cales resulte de aplicacidon este real decreto lei os conve-
nios de colaboracion que exixa a aplicacion deste.

Artigo 14. Comisidn interministerial.

1. Créase unha comisién interministerial para a apli-
cacion das medidas establecidas neste real decreto lei,

coordinada pola Direccion Xeral de Proteccion Civil e
Emerxencias e integrada por representantes dos ministe-
rios de Economia e Facenda, do Interior, de Fomento, de
Traballo e Asuntos Sociais, de Industria, Turismo e Comer-
cio, de Agricultura, de Pesca e Alimentacion, da Presiden-
cia, de Administracions Publicas, de Medio Ambiente e de
Vivenda, asi como polo delegado do Goberno na Comuni-
dade Autonoma de Canarias e por un representante do
Consorcio de Compensaciéon de Seguros.

2. O seguimento das medidas previstas neste real
decreto lei serd levado a cabo pola comision a que se
refire o punto anterior, en coordinacién coas autoridades
da Comunidade Auténoma de Canarias a través da Dele-
gacion do Goberno en Canarias.

Artigo 15. Consorcio de Compensacion de Seguros.

1. O delegado do Goberno na Comunidade Auté-
noma de Canarias podera solicitar do Consorcio de Com-
pensacion de Seguros, para unha mas correcta avaliacion
dos danos, as correspondentes valoracions previstas
neste real decreto lei, sempre que non afecten bens de
titularidade publica.

2. O Consorcio de Compensacion de Seguros tera
dereito ao aboamento por parte da Administracion xeral
do Estado dos traballos de peritacién conforme o baremo
de honorarios profesionais que o dito consorcio aprobase
para os seus peritos taxadores de seguros.

3. Para facilitar a tramitacién das axudas e a valora-
cién dos danos, a Administracién competente e o Consor-
cio de Compensacion de Seguros poderanse transmitir os
datos sobre beneficiarios das axudas e indemnizacions
que concedan, as suas contias respectivas e os bens afec-
tados.

Disposicion adicional primeira. Limite das axudas.

O valor das axudas concedidas en aplicacion deste
real decreto lei, no que a danos materiais se refire, non
podera superar en ningun caso a diferenza entre o valor
do dano producido e o importe doutras axudas ou indem-
nizacions declaradas compatibles ou complementarias
que, polos mesmos conceptos, puidesen ser concedidas
por outras administracions, organismos publicos, nacio-
nais ou internacionais, por calquera entidade financiada
por fondos publicos ou privados, ou correspondan en
virtude de polizas de seguro.

Disposicion adicional segunda. Anticipos de axudas vin-
culadas a determinados préstamos para a mellora e
modernizacion de estruturas agrarias.

Nos termos municipais afectados de acordo co artigo
1, con caracter preferente, poderase efectuar o paga-
mento anticipado do importe total das axudas de minora-
ciéon de anualidades de amortizacion do principal dos
préstamos acollidos ao Real decreto 613/2001, do 8 de
xuno, para a mellora e modernizacion das estruturas de
produciéon das explotacions agrarias, daqueles expedien-
tes de que se dispona da correspondente certificacion
final de cumprimento de compromisos e realizacion de
investimentos.

Disposicion adicional terceira. Financiamento das medi-
das.

O financiamento do custo das medidas contidas neste
real decreto lei concretarase nas disposicions de desen-
volvemento desta norma, unha vez conecida a valoraciéon
dos danos causados.

Disposicion adicional cuarta. Dias inhabiles.

Declaranse inhabiles os dias 28, 29 e 30 de novembro e
1 e 2 de decembro, nos termos municipais que resultasen
afectados, a toda clase de efectos civis, notariais, mercan-
tis, administrativos, xudiciais e rexistrais, sen prexuizo da
validez das actuacions e das dilixencias practicadas en dia
inhabil, se se realizasen cos requisitos legais.

Disposicion derradeira primeira. Competencias das
Comunidades Auténomas.

Este real decreto lei ditase ao abeiro da competencia
atribuida ao Estado polo artigo 149.1.1.%2 da Constitucion
espanola, sen prexuizo das competencias que correspon-
den @ Comunidade Autdénoma afectada, ao abeiro do seu
Estatuto de autonomia.

Disposicion derradeira segunda. Facultades de desenvol-
vemento.

O Goberno e os distintos titulares dos departamentos
ministeriais, no ambito das suas competencias, ditaran as
disposicions necesarias e estableceran os prazos para a
execucion do establecido neste real decreto lei.

Disposicion derradeira terceira. Entrada en vigor.

~ Este real decreto lei entrara en vigor o mesmo dia da
sUa publicacion no Boletin Oficial del Estado.

Dado en Madrid o 2 de decembro de 2005.
JUAN CARLOS R.

O presidente do Goberno,
JOSE LUIS RODRIGUEZ ZAPATERO

MINISTERIO DE AGRICULTURA,
PESCA E ALIMENTACION

REAL DECRETO 1414/2005, do 25 de novem-
bro, polo que se regula o procedemento para a
tramitacion das solicitudes de inscricion no
Rexistro comunitario das denominacions de
orixe protexidas e das indicacions xeograficas
protexidas, e a oposicion a elas. («<BOE» 293,
do 8-12-2005.)

20194

A normativa comunitaria sobre denominaciéns de
orixe esta constituida polo Regulamento (CEE) n.® 2081/92
do Consello, do 14 de xullo de 1992, relativo a proteccion
das indicaciéns xeograficas e das denominaciéns de orixe
dos produtos agricolas e alimenticios.

Para facilitar a sua aplicacion no dereito interno, en
especial no que se refire 4 tramitacion das solicitudes de
rexistro das denominaciéns de orixe e indicacions xeo-
graficas, considerouse necesario establecer certas preci-
sidns, para o que se publicou o Real decreto 1643/1999, do
22 de outubro, polo que se regula o procedemento para a
tramitacion das solicitudes de inscricion no rexistro
comunitario das denominacions de orixe protexidas e das
indicacions xeograficas protexidas, rexistro a que se
refire o artigo 6.3 do Regulamento (CEE) n.° 2081/92 do
Consello.

O dito real decreto establece o procedemento de tra-
mitacion das solicitudes e a forma de exercer a proteccion
nacional transitoria, prevista no artigo 5.5 do Regula-
mento (CEE) n.° 2081/92 do Consello; de acordo co seu

contido, vinéronse tramitando as solicitudes e veuse
exercendo a proteccion nacional transitoria das denomi-
naciéns de orixe protexidas e das indicacions xeograficas
protexidas, desde a sua publicacion ata a data, dunha
forma ordenada e eficaz.

Non obstante, puxose de manifesto neste periodo a
necesidade de regular un procedemento interno de oposi-
cidn, previo & transmisién da solicitude de rexistro &
Comision Europea.

Previamente & transmisién da solicitude de rexistro &
Comision Europea, as autoridades competentes do
Estado membro deben examinar coidadosamente a soli-
citude.

Calquera persoa fisica ou xuridica, lexitimamente
interesada, ten o dereito de se opor & solicitude de rexis-
tro, para salvagardar o que considere o seu dereito ou
interese lexitimo. Baseandose nas regras xerais de boas
practicas administrativas os Estados membros deben dis-
por dun procedemento interno de oposicion. Isto é parti-
cularmente importante xa que as oposicidéns procedentes
do mesmo Estado membro non poden ser examinadas
mediante o procedemento de oposicion no ambito comu-
nitario. O dito procedemento comunitario refirese a opo-
sicions transmitidas por un Estado membro a unha solici-
tude presentada por outro Estado membro.

Por todo iso, considérase necesario e oportuno regu-
lar, no marco do procedemento existente, un procede-
mento incidental de oposicion as solicitudes de inscricidon
no rexistro comunitario das denominaciéns de orixe pro-
texidas e das indicaciéns xeograficas protexidas, asi
como as solicitudes de modificacion do prego de condi-
cidéns das xa inscritas no mencionado rexistro, con carac-
ter previo a transmisiéon das ditas solicitudes & Comisién
Europea, procedemento que se substanciara ante o
6rgano competente das comunidades autdbnomas, salvo
que o ambito territorial da denominacién abarque mais
dunha comunidade autbnoma; neste caso, corresponde-
ralle ao Ministerio de Agricultura, Pesca e Alimentacion.

Ademais, algunhas comunidades auténomas, en vir-
tude da competencia exclusiva que os seus estatutos de
autonomia lles confiren en materia de denominaciéns de
orixe, non aproban e publican regulamentos das denomi-
naciéons de orixe nin das indicaciéns xeograficas protexi-
das, polo que non resulta aplicable, neses casos, a vixente
normativa en materia de proteccidén nacional transitoria,
polo cal tamén se considerou a conveniencia de modificar
a actual regulacion para abrir a posibilidade de que a rati-
ficacion que debe efectuar o Ministerio de Agricultura,
Pesca e Alimentacion non se restrinxa de forma exclusiva
ao regulamento da denominacion.

Coa finalidade de regular ambas as cuestidns, consi-
dérase o mais conveniente, para maior claridade e conse-
guinte seguridade xuridica, ditar un novo real decreto que
incorpore ao contido do anterior a regulacién do procede-
mento de oposicion e prevexa a posibilidade de ratificar
documentos distintos dos regulamentos, e derrogar o
vixente e citado Real decreto 1643/1999, do 22 de outu-
bro.

Este real decreto foi sometido, en fase de proxecto, a
consulta das comunidades autonomas e entidades repre-
sentativas do sector e promulgase ao abeiro da compe-
tencia estatal en materia de bases e coordinacion da pla-
nificacion xeral da actividade econémica a que se refire o
artigo 149.1.13.% da Constitucion.

Na sua virtude, por proposta da ministra de Agricul-
tura, Pesca e Alimentacién, coa aprobacién previa do
ministro de Administraciéns Publicas, de acordo co Con-
sello de Estado e logo de deliberacion de Consello de
Ministros na sua reunion do dia 25 de novembro de 2005,



